Ai miei fratelli e cugini “Io assente”

A leder sto scritto me ha fat proprio mal

 me son sentida an mondo lontan;

mi chi sone che no me ciamè 

vorie tant saver al parchè. 

Se podarie tornarse incontrar

 quando che mi no ho da lavorar, 

dopo i morti la giusta stajòn 

co le castagne e al novo vin bon. 

No ghe ne schei da pagar ‘sti momenti

 no se cancela ‘sti sentimenti, 

a piè desnudi a correr sui camp 

le ingurie robade... senza baccan. 

Sotto al figher la pompa che buta 

1’acqua che scor la va risoluta; 

quel lavatoio al podese parlar 

lamentele e ciacere ghen varie da contar. 

Podee aver anca ‘n’altro destin 

ma ho ciapà questo camin 

in te la man se desfa la porzion 

Sveia! Me incorde dove che son. 

In te ‘n’altra nazion son capitada 

coi gelati me passe domada; 

son partida che ere un fià cruda 

ades me trove pi che madura. 

Oh sol e prà quant che me ve mancà

 ma in tel me cuor ve ho sempre portà; 

ma dopo tut in te la vita conta la sodisfazion 

che me ha dat la fameia e al mestier de gran passion. 

Se ho da dirla proprio giusta 

al me paese tornarò

ma anca questo 

mai al scordarò.

